
Ekstraløyving Statsbudsjettet - oppdragsbrev til Siva 
 
 
 
Forslag til vedtak  
 
1. Hovudutval for næring vedtek oppdragsbrevet frå Vestland fylkeskommune til Siva for 
ekstraløyving til Siva sitt næringshage- og inkubasjonsprogram i møte med pandemien. Ref 
Stortingets Innst 233 S (2020-2021). 
 
2. Vestland fylkeskommune overfører totalt 11,416 millionar kroner til Siva. Løyvinga er i sin 
heilheit finansiert av overføring frå Kommunal- og moderniseringsdepartementet (KMD) 
(tilsagnsnummer 510 012). 
 
3. I oppdragsbrevet til Siva ber vi dei fordele ekstraløyvinga ut frå informasjon om behov Siva har 
fått frå næringshagar og inkubasjonsselskapa. Av løyvinga er 5,6 millionar kroner øyremerkt 
kompensasjon for bortfall av eigenandel (25 prosent). Overskytande 5,816 millionar kroner skal 
fordelast på aktørane i programma.  Oppdragsbrev frå KMD datert 3. mars 2021 gjev Vestland 
fylkeskommune moglegheit til å fordele midlane ut frå regionale behov og prioriteringar.   
 
Samandrag 
 
Saka gjeld oppdragsbrev frå Vestland fylkeskommune til Siva for ekstraløyving til næringshagar og 
inkubasjonsselskap for å ruste dei til å bistå bedriftene gjennom pandemien. 
Fylkeskommunane har oppdragsgjevaransvar for Siva sitt næringshage- og inkubasjonsprogram. 
Fylkesdirektøren er funne å vere inhabil i saka. Det er difor settefylkesdirektør som legg fram 
framlegg til oppdragsbrev for Siva for 2021 
 
 
 
Per Morten Ekerhovd      Mette Nora Sætre 
settefylkesdirektør seksjonsleiar 
 
 
Saksframlegget er godkjent elektronisk og har difor inga handskriven underskrift 
 
 
Vedlegg 
1 Innhald oppdragsbrev til Siva - Ekstraløyving frå 

KMD 
2 Oppdragsbrev frå KMD til VLFK 

Saksutgreiing 
 
Bakgrunn for saka 
 
Stortinget vedtok i februar at den økonomiske ramma på kap. 553, post 61 Mobiliserande og 
kvalifiserande næringsutvikling ble auka med 76 millionar kroner. Midla er øyremerkt tilskott til 
Siva sine  næringshage- og inkubasjonsprogram i møte med pandemien. Dette er en 
eingongsløyving som blir fordelt til fylkeskommunane, som har ansvar for å utforme oppdrag til 
Siva. 
 
Stortinget si løyving er gjort på bakgrunn av Siva si kartlegging av behov i næringshagar og 
inkubasjonsselskap (NH/INK). Løyvinga er fordelt slik på dei ulike fylka. 
 

 
Det er løyvd 11.416 millionar kroner  til Vestland fylkeskommune som skal fordeles på INK/NH i 
fylket. Av KMD sitt oppdragsbrev går det fram at fylkeskommunen har ansvaret for at det vert 
utforma oppdrag til Siva i sitt fylke og har moglegheit til regional tilpassing av innsatsen for midla 
ut frå regionale behov og prioriteringar. 
 
Midla skal bidra til at NH/INK  kan hjelpe bedrifter som er ramma av pandemien med 
kompetanse, nettverk og andre vekstfremjande tiltak. Tilleggsløyvinga skal gi Siva moglegheit til 
å fråfalle krav om eigenandel frå bedrifter som er ramma av pandemien, samt møte økt etterspørsel 
frå bedrifter etter bistand. Tiltaket er en vidareføring av tilsvarande koronatiltak fra 2020, jf. Prop. 
142 S (2019-2020).  
 
Løyvinga er gjort med føresetnad om at bortfall av eigenandel blir kompensert fullt ut og deretter å 
dekke auka etterspurnad etter tjenester frå bedrifter som har behov for hjelp.  
 
Av løyvinga på 11,416 millionar kroner vil 5,6 millionar kroner kompensere for bortfall av 
eigenandel. Gjenståande 5,816 millionar kronar dekker i gjennomsnitt 45,89 prosent av innmeld 
behov utover kompensasjon for fritak for eigenandel. Tabellen under viser fordeling på NH/INK-
selskapa dersom alle overskytande løyving blir fordelt med lik prosentdel (45,89%) av innmeld 
behov. 
 

Behov og fordeling pr 
selskap Selskap 

Kompensasjon 
for bortfall av 

25 % 
egenandel 

Sum 
innmeldt 

behov 

Fordeling 
utover 

komp for 
egenandel 

Næringshage Klar bedrift AS 825 000 1 225 000 183 500 

Næringshage 
Næringshagen i 
Hardanger AS 450 000 950 000 229 400 

Næringshage 
Næringshagen på Voss 
AS 450 000 995 000 250 000 

Næringshage 
Sognefjorden 
Næringshage AS 450 000 1 250 000 367 100 

Næringshage Stryn Næringshage AS 525 000 1 525 000 458 900 

Inkubasjon Aksello AS 300 000 1 500 000 550 600 

Inkubasjon Atheno AS 400 000 1 730 000 610 300 

Inkubasjon Industriutvikling Vest AS 400 000 2 200 000 826 000 

Inkubasjon 
Kunnskapsparken 
Vestland AS 800 000 1 000 000 91 700 

Inkubasjon VIS AS 1 000 000 5 900 000 2 248 500 

  5 600 000 18 275 000 5 816 000 
 
Oppdragsbrevet frå KMD gjev Vestland fylkeskommune høve til å fordele dei overskytande midla 
ut frå regionale behov og prioriteringar. Administrasjonen har hatt møte med NH/INK i fylket og 
bedt om innspel til fordeling basert på behov og prioriteringar. Vi har ikkje motteke innspel som 
gjev grunnlag for å tilrå anna enn ei prosentvis lik fordeling av løyvinga. 
 
Vedtakskompetanse 
 
Det er Hovudutval for næring som har vedtaksmynde i saka jf. reglement for hovudutval for næring 
punkt 2 og 3. 
 
Vurderingar og verknader 
 
Økonomi: 
 
Løyvinga er finansiert gjennom midlar frå  Statsbudsjettet ref Stortingets Innst. 233 S (2020-2021) 
jf. Prop 79 S (2020–2021) om endringar i statsbudsjettet 2021 for Kommunal- og 
moderniseringsdepartementet. 
 
Klima: 
 
Både Utviklingsplan for Vestland 2020-2024 og utkast til ny regional plan for innovasjon og næring 
legg stor vekt på berekraft, klima og grøn vekst. Desse regionale føringane ligg til grunn for 
oppdraget til Siva, og arbeidet i næringshagar og inkubatorar.  
 
Folkehelse: 
 
Fylkeskommunen sitt oppdrag til Siva har som mål å støtte opp under sysselsetjing og etablering 
av nye verksemder. Arbeid og sysselsetjing er viktige føresetnader for god folkehelse. 
 
Utviklingsplan for Vestland 2020-2024 (Regional planstrategi):  
 
Tiltaket støttar opp om Utviklingaplan for Vestland og Regional plan for innovasjon og næring som 
har vore på høyring. Formålet med løyvinga er å støtte Siva sitt arbeid knytt til næringsutvikling og 
nyskaping i fylket. Siva skal gjennom sitt oppdrag støtte opp om utviklingsplanen og regional plan 
for innovasjon og næring og om fylkeskommunen sin visjon om å vere nyskapande og berekraftig. 
 
Konklusjon 
 
Settefylkesdirektøren rår hovudutvalet for næring til å vedta oppdragsbrevet til Siva for Stortingets 
ekstraløyving til næringshagar og inkubasjonsselskap.

